
Аңдатпа. Мемлекет қабылдаған шаралар азық-түлік өнеркәсібінің тиімділігі мен бәсекеге 
қабілеттілігін арттыруға ықпал ететін, ішкі нарықта шетелдік өнімдердің көлемін азайтуға, 
азық-түлік қауіпсіздігін арттыруға және қазақстандық өнімдерге сыртқы нарыққа шығуды 
кеңейтуге бағытталған. Отандық тағам өнеркәсібін дамыту, оны экономиканың жоғары тиімді 
және жоғары табысты секторына айналдыру халықтың тұрмыс деңгейін көтеру үшін өте 
маңызды. Мақалада интеграциялық үрдістерді кеңейту контекстінде елдің тағам өнеркәсібінің 
даму проблемаларына қатысты авторлардың теориялық және практикалық зерттеулерінің 
нәтижелері келтірілген. Соңғы жылдардағы жалпы ішкі өнімнің деректері, шаруашылық 

қызметтің түрлері бойынша тамақ өнімдерін өндірудің негізгі көрсеткіштері, сүт және майдың 
отандық өндірушілерінің өндіріс көлемі келтірілген. Қазақстанның азық-түлік өнеркәсібінің 
дамуы елдегі халық санының артуы, жоғары сапалы және әртүрлі азық-түлік өнімдерін 
тұтынуды арттыру жағдайында өзекті болып табылатыны белгіленген. Өндірілетін өнімнің 
бәсекеге қабіеттілігін арттыру мақсатында тағам кәсіпорындарының тәжірибесіне өндірістің, 
менеджмент және маркетинг құралдарының тиімділігін арттырудың кластерлік қағидаларын 
енгізу қажет. SWOT-талдауды қолдану кластерлердің тиімді жұмысына және жоғары сапалы 
өнім өндірісіне кедергі келтіретін негізгі мәселелерді анықтауға көмектеседі.  
 
Аннотация. Предпринимаемые государством меры призваны способствовать повышению 
эффективности и конкурентоспособности пищевой промышленности, снижению объемов 
зарубежной продукции на внутреннем рынке, росту уровня продовольственной безопасно-
сти и расширению доступа на внешние рынки казахстанской продукции. Развитие отече-
ственной пищевой отрасли, превращение ее в высокоэффективный и высокодоходный 
сектор экономики имеют большое значение для увеличения жизненного уровня населения. 
В статье представлены результаты теоретических и практических исследований авторов, 
касающиеся проблем развития пищевой промышленности страны в условиях расширения 
интеграционных процессов. Приведены данные валового внутреннего продукта за послед-
ние годы, основные показатели выпуска продовольствия по видам экономической дея-
тельности, объемы производства отечественных производителей молока и сливочного 
масла. Отмечено, что развитие пищевой промышленности Казахстана актуально в условиях 
роста населения страны, увеличения потребления более качественных и разнообразных 
продуктов питания. В целях повышения конкурентоспособности выпускаемой продукции в 
практике пищевых предприятий необходимо внедрение кластерных принципов повышения 
эффективности производства, инструментов менеджмента и маркетинга. Применение 
SWOT-анализа помогает выделить основные проблемы, препятствующие эффективной ра-
боте кластеров и производству высококачественной продукции. 
 
Abstract. Measures taken by the government are aimed to increase the efficiency and competi-
tiveness of the food industry, reduce the volume of foreign products on domestic market, in-
crease food security and expand access of Kazakhstani products to foreign markets. The devel-
opment of the domestic food industry, its transformation into a highly efficient and highly profita-
ble sector of the economy are of great importance for increasing the living standard of the popula-
tion. The article presents the results of theoretical and practical research of the authors concern-
ing the problems of the development of the country's food industry in the context of expanding 
integration processes. The data on gross domestic product for recent years, the main indicators 
of food production by types of economic activity, the volume of production of domestic producers 
of milk and butter are presented. It is noted that the development of the food industry in Kazakh-
stan is relevant in the face of population growth of the country, increasing consumption of higher 
quality and diverse food products. In order to increase the competitiveness of products in the 
food enterprises, it is necessary to introduce cluster principles for increasing production efficien-
cy, management and marketing tools. The use of SWOT analysis helps to identify the main prob-
lems that hinder the effective operation of clusters and production of high-quality products. 
 
Кілттік сөздер: ауыл шаруашылығы, тағам өнеркәсібі, жалпы ішкі өнім, өнеркәсіптік өндіріс, 
ұлттық шоттар, азық-түлік өнімдері, сүт, сары май. 
 
Ключевые слова: сельское хозяйство, пищевая промышленность, валовой внутренний 
продукт, промышленное производство, национальные счета, пищевые продукты, молоко, 
сливочное масло. 
 
Key words: agriculture, food industry, gross domestic product, industrial production, national ac-
counts, food products, milk, butter. 
 
 

Кіріспе. Қазіргі уақытта Қазақстанды 
әлемнің қарқынды және бәсекеге қабілетті 
дамыған елдерінің қатарына қосуда, ұлттық 
экономиканың бәсеке қабілеттілігін жоғары-
латуға бағытталған міндеттің маңыздылығы 
ерекше.  

ҚР Президентінің жыл сайынғы Қазақ-
стан халқына Жолдауында негізгі басымдық-

тарды айқындады, олар: әлемдік экономи-
каға Қазақстанның сәтті интеграциялануы; 
экономиканы әрі қарай модернизациялау 
мен диверсификациялау; экономиканың да-
муын қолдайдын және әлеуметтік жағынан аз 
қамтылған тұрғындарды қорғайтын қазіргі 
заманғы әлеуметтік саясат; заманауи білім 
беруді дамыту; саяси жүйені модерни-

зациялау мен әрі қарай демократиялық 
дамыту; ұлттық қауіпсіздік Стратегиясын іске 
асыру; әрі қарай теңдестірілген және 
жауапты сыртқы саяси курсты жүзеге асыру. 
Ұсынылып отырған ұлттық экономиканы 
дамыту моделі, елдің экономикасын да-
мытуға байланысты жаңа тәсілдерді таңдау 
мен оны қайта қарастыруды, таңдалған 
жолды нақтылауды талап етеді.  

Сонымен, Қазақстан үшін әлемдік 
азық-түлік нарығында жетекші орынға қол 
жеткізу және ауыл шаруашылығы өндірісін 
арттыру маңызды басымдық болып 
табылады. Қазіргі уақытта Қазақстандағы 
азық-түлік өнеркәсібін дамыту сыртқы орта 
жағдайындағы өзгеріске, яғни ДСҰ-на ену-
іне және ішкі орта жағдайындағы өзгеріске, 
яғни ел тұрғындарының санының өсуі, 
азық-түлік өнімдерін тұтыну қарқынының 
өсімі, тұтынудың сапалы және алуан түрлі 
өнімдерді тұтынуға қарай құрамының өзге-
рісіне  байланысты аса өзекті болып отыр.    

Қазақстанның бидай және бидай ұнын 
өндіру саласындағы әлемдегі көшбасшы-
лығы,  жер ресурстарының қолжетімділігі, 
органикалық өнімдерді өндіру мен экс-
порттаудың жоғары әлеуеті қазақстандық 
азық-түлік өнеркәсібін дамыту үшін ма-
ңызды мүмкіндіктер болып табылады. 

Зерттеу материалдары мен әдістері. 
Тамақ өнеркәсібі елдің азық-түлік қауіпсіздігін 
қамтамасыз етуде маңызды рөл атқарады. 
Ішкі тұтыну қажеттілігінің өсуінен, азық-түлік 
өнімдерін өндірудің артта қалуы азық-түлік 
тауарлары импортының өсуіне әкеледі. 

Мұндай жағдай ел экономикасының сыртқы 
нарыққа тәуелділігін арттырады.   

Азық-түлік қауіпсіздігі мемлекетті ішкі 
және сыртқы қауіп-қатерлерден тәуелсіз, 
тұрғындарды жеткілікті мөлшерде, қажетті 
сапада, ассортиментте және жалпыға ортақ 
қабылданған стандарттар мен нормаларға 
сәйкес азық-түлікке деген қажеттіліктерін 
қанағаттандыру алу жағдайлары. Азық-түлік 
қауіпсіздігіне ел ішінде орналасқан өнеркәсіп 
кәсіпорындары арқылы тамақ өнімдерімен 
жеткілікті деңгейде қамтамасыз ету, егер ішкі 
өндіріс қуаттылығы қамтамасыз ете алмаған 
жағдайда сырттан жеткізу арқылы жалпы 
сұранысты қанағаттандыруға қол жеткізілу 
керек. Осыған байланысты Қазақстандағы 
тамақ өнімдерін өндіру өнеркәсібіндегі кейбір 
маңызды өнім түрлерін өндіру барысына 
талдау жасауға назар аударылып отыр.   

Жоғарыда келтірілген мәселелерге 
байланысты республикада агроөнеркәсіптік 
кешен кәсіпорындарын тиімді қолдау 
тетіктерін жан-жақты зерделеу қажеттілігі 
туындайды және бұл зерттеудің өзектілігін 
сипаттап отыр. Зерттеу нәтижелерінің мәні 
оның теориялық, әдістемелік және тәжі-
рибелік тұжырымдамаларында,  зерттеудің 
нәтижелері республиканың  аграрлық секто-
рын дамытуға, елдің өнеркәсібін дамытудағы 
ағымдық мәселелерін шешуге көмектеседі.  

Нәтижелер және оларды талқылау. 
Қазақстанның экономикалық жағдайына 
жасалған талдаулар жалпы ішкі өнімнің 
артқанын және соңғы жылдары ұлттық 
шаруашылықта өсімге қол жеткізілгенін 
көрсетіп отыр (1-кесте). 

 

1-кесте – Қазақстан Республикасының жалпы ішкі өнім көлемі (2012-2016 жж.) 
 

Жылдар Жалпы ішкі өнім  
 

Халықтың жан 
басына 

шаққандағы, 
теңге 

Халықтың жан басына 
шаққандағы ЖІӨ нақты 

көлем индексі, өткен 
жылға, пайызбен 

млн теңге нақты көлем 
индексі, өткен 

жылға, пайызбен 
өткен жылға 

пайызбен өткен 
жылға пайызбен 

2012 31015186,6 104,8 1847084,8 103,3 
2013 35999025,1 106,0 2113204,8 104,5 
2014 39675832,9 104,2 2294830,2 102,7 
2015 40884133,6 101,2 2330360,2 99,7 
2016 46971150,0 101,1 2639710,3 99,7 

   Ескерту: [1] әдебиет көзі негізінде құрастырылған 
 

Талдауға алынған жылдар ішінде жал-
пы ішкі өнімнің жоғары өсімі 2013 жылға 
сәйкес келеді, яғни осы жылы өткен жылға 
қарағандағы нақты көлем индексі 106,0 
құраған.    

Халықтың жан басына шаққандағы 
жалпы ішкі өнімнің мөлшері 2016 жылы 
2639710,3 теңгені, 2012 жылы 1847084,8 
теңге құраған.  

Ұлттық шоттар жүйесінің негізгі 
көрсеткіштерін талдайтын болсақ. Жалпы 
ішкі өнім салалардың қосылған құн сомасы 
ретінде 2015 жылы негізгі бағалардағы 
шығарылым 63958086,2 млн теңге болса, 
2012 жылмен салыстырғанда бұл көрсеткіш 
128,8 пайызға артқан. Аралық тұтыну 2015 
жылы 2012 жылмен салыстырғанда 119,1 
пайызға артып 25174185,8 млн теңгеге 

жеткен. Жалпы ішкі өнім табыстардың 
сомасы ретінде оның құрылымын қарас-
тыратын болсақ, еңбекақы төлеу 2012 
жылы 10133606,0 млн тг, 2015 жылы 
13161352,4 млн тг; негізгі капиталды тұтыну 
3732517,1 млн теңгеден 5199146,5 млн 
теңгеге жеткен. Жалпы ішкі өнімді 
пайдалану құрылымын зерттейтін болсақ, 
2012 жылы түпкілікті тұтынуға жұмсалған 
шығыс 17510663,9 млн теңгеден, 2015 
жылы 26718002,2 млн теңгеге, яғни 152,6 
пайызға өскен. Жалпы ішкі өнім тауарлар 

мен қызмет көрсету өндірісі ретінде 
қарастыратын болсақ, тауарлар өндірісі 
2012 жылы 12589431,3 млн теңгеден 2015 
жылы 14540579,0 млн теңгеге жеткен.  

 Жоғарыдағы талдаулар отандық эконо-
миканың өсімінің негізгі көрсеткіші ретінде 
жалпы ішкі өнімнің нақты көлемінің талдау-
ға алынған жылдар ішінде артқанын көр-
сетіп отыр. Экономикалық қызметтің кейбір 
түрлері бойынша өнеркәсіп өндірісінің 
құрылымын зерттеу, жалпы ішкі өнімнің өз-
герісін талдауға мүмкіндік береді (2-кесте).

   
2-кесте – Экономикалық қызмет түрлері бойынша өнеркәсіп өндірісінің көлемі, млн теңге 
 

Экономикалық қызмет 
түрлері 

2012ж. 2013ж. 2014ж. 2015ж. 2016ж. 2016/2012,
% 

Кен өндіру өнеркәсібі және 
карьерлерді қазу 

10242053 10696926 11060179 7521180 9397619  
91,8 

Өңдеу өнеркәсібі 5446749 5852592 6089645 5949728 8046845 147,7 

Тамақ өнімдерін өндіру 865570 970123 1103491 1095015 1448386 167,3 

Сусындарды өндіру 181950 202459 233059 216316 254294 139,8 

Тоқыма бұйымдарын өндіру 23490 31588 26471 29492 37601 160,1 

Киім өндіру 25237 29341 29722 36111 36552 144,8 

         Ескерту: [1]  дерек көзінен қараңыз 
 

Экономикалық қызмет түрлерінің ішін-
де кен өндіру өнеркәсібі және карьерлерді 
қазу қызметі зерттеуге алынған жылдар 
ішінде 8,2 пайызға төмендеп, 9397619 млн 
теңгені құраған. Өңдеу өнеркәсібі саласы 
47,7 пайызға артып, 2016 жылы 8046845 
млн теңгеге артқан. Тамақ өнімдерін өндіру 
2012 жылы 865570 млн теңгені құраса, 
2016 жылы бұл көрсеткіш 1448386 млн 
теңгеге жеткен. 

Ұлттық экономика министрлігі Ста-
тистика комитетінің соңғы ақпараттары 
бойынша 2016 жылы Қазақстанның жалпы 
ішкі өнімінің өсуі шамамен 1,0% құраған. 
ЖІӨ оң динамикасына негізгі үлесті 
құрылыс саласы (7,9% өсім), ауыл 
шаруашылығы (5,5%), өнеркәсіпті өңдеуші 
(0,7%), көлік (3,7%) салалары қосқан, бұл 

мұнайлы емес секторы үлесінің ұлғайғанын 
көрсетіп отыр [2].   

Қазақстан экономикасының негізгі са-
лаларының ішінде тамақ өнеркәсібінің үлес 
салмағының маңыздылығы жоғары. Өңдеу 
өнеркәсібінің ішіндегі қарқынды дамушы 
секторлардың қатарына тамақ өнімдерін 
өндіру саласы кіреді.     

Соңғы бес жылда тамақ өнімдерін өн-
діру өндірісінің индекстері 102,5 пайыздан 
104,2 пайызға дейін өскен.  Қолданыстағы 
бағамен тамақ өнімдерін өндіру көлемі 
2016 жылы 1448386 млн теңгеге жеткен. 
Өңдеу өнеркәсібінің құрамындағы тамақ 
өнімдерін өндірудің үлес салмағы 2016 
жылы 18% құрады. Қазақстан Республика-
сындағы тамақ өнімдерін өндіру саласының 
негізгі экономикалық көрсеткіштерінде өсу 
байқалады (3-кесте). 

 

3-кесте – ҚР-ғы «Тамақ өнімдерін өндіру» экономикалық қызмет түрі бойынша негізгі көрсеткіштер 
 

Көрсеткіштер 2012ж. 2013ж. 2014ж. 2015ж. 2016ж. 

Өнеркәсіп кәсіпорындары мен 
өндірістердің саны - барлығы 

2219 2180 1760 1776 1841 

оның ішінде:      

негізгі қызмет түрі «Өнеркәсіп» 1029 1026 911 962 1 019 

Өнеркәсіп өндірісінің көлемі, млн теңге 865570 970123 1103491 1095015 1448386 

Өнеркәсіптік өндірістің индекстері, 
өткен жылға пайызбен 

102,5 105,6 103,8 100,8 104,2 

Өнеркәсіп өнімінің жалпы көлеміндегі 
сала өнімінің үлесі, пайызбен 

5,1 5,4 6,0 7,3 7,6 

        Ескерту: [1]  дерек көзінен қараңыз 

2012 жылы тамақ өнімдерін өндіретін 
өнеркәсіп кәсіпорындарының саны 2219 
бірлік болса, 2016 жылы бұл көрсеткіш 378 
бірлікке азайып, 1841 құраған. Зерттеуге 
алынған жылдар ішінде барлық өнеркәсіп 
кәсіпорындары мен өндірістері 1448386 
млн теңгенің тамақ өнімін өндірген. 
Өнеркәсіптік өндірістің индексі 2012 жылы 
102,5%, 2013 жылы 105,6%, 2016 жылы 
104,2% құрады.  

ҚР тамақ өнеркәсібі саласында 1841 
жуық өнеркәсіп кәсіпорындары мен өнді-
рістер жұмыс істейді. Олардың құрамына 
30 таяу мамандандырылған салалар, 
шағын салалар мен жекелеген өндіріс 
түрлері енеді. Біздің тарапымыздан ел 

тұрғындарын тамақ өнімдерімен қамта-
масыз ету мәселелерін шешуде ерекше 
орынға ие болатын экономика салаларына 
зерттеу жасалып отыр.     

Сүт өнімдері саласы ел нарығындағы 
барынша қарқынды дамушы және бәсекеге 
қабілеттілігі сектор болып саналады. Сүт 
және сүт өнімдерінің азық-түлік өнімдерінің 
ішіндегі тамақтық құнарлығы мен құндылы-
ғы жоғары өнім тобына жататындығы бел-
гілі. Медициналық нормаға сәйкес жылын-
да адам кемінде 400 кг жуық сүт өнімдерін 
тұтынуы керек [3]. Қазіргі уақытта отандық 
сүт өнеркәсібіндегі өнім өндіру көлемінде 
тұрақты өсім байқалып отыр (4-кесте).  

  
 4-кесте – Отандық тауар өндірушілердің сүт өндіру көлемі, мың тонна   

 

Көрсеткіш 2012 2013 2014 2015 2016 2016 /2012, %  

Барлық шаруашылық санаттарында 4851,6 4930,3 5067,9 5182,4 5341,7 110,1 

Ауыл шаруашылығы 
кәсіпорындарында 

200,7 222,0 244,6 265,8 319,9 159,4 

Шаруа не фермер қожалықтарында 509,7 579,0 674,4 790,7 900,0 176,6 

Жұртшылық шаруашылығы 4141,2 4129,3 4148,9 4125,9 4121,8 99,5 

      Ескерту: [1]  дерек көзінен қараңыз] 

 

Сүт өндірумен ауыл шаруашылғы 
кәсіпорындары, шаруа немесе фермер 
қожалықтары және жұртшылық шаруашы-
лығы айналысып жатыр. Республика 
бойынша сүт өндіруде шаруа немесе 
фермер қожалықтардың үлес салмағы 
жоғары. Онда 2016 жылы 2012 жылға 
қарағанда сүт өндірудің көлемі 176,6%-ға 
артып, 900,0 мың тонна сүт өндірілген. Ішкі 
нарықтағы сүт өндірудің басым бөлігі 
Алматы (13% немесе 696,9 мың тонна сүт),  
Оңтүстік Қазақстан (14% немесе 721,7) 
және Шығыс Қазақстан (15,7% немесе 
839,2) облыстарының үлесінде. Басқа 
өңірлердің үлестік салмағы 0,009 және 
9,8%  арасында ауытқуда.  

Қазіргі уақытта сүт-тауар фермалары 
қызметіне 2016 жылғы көрсеткіш бойынша 
құны 37,1 млрд теңгені құрайтын 33 жоба, 
ал сүтті өңдеу саласына құны 3,0 млрд 

теңгені құрайтын 8 жоба енгізілді [2 дерек 
көзінен қараңыз]. Бұл ішкі нарықты сүт 
және сүт өнімдерімен қамтамасыз ету 
мүмкіндігін арттыруға жол ашады деген сөз. 

Соңғы жылдары сүт өнімдерін өндіру 
мен өңдеуде оң тенденция байқалып отыр. 
Мысалы, азық-түлік себетінде қомақты 
орын алатын сары майды өндіру 2012 
жылы 12245 тонна, ірімшік пен сүзбе 19177 
тоннаны құраса, 2016 жылы бұл көрсет-
кіштер сәйкесінше 15600; 24218 тоннаға өс-
кен. Сары май нарығында импорттық өнім-
дердің үлесі байқалады. «ҚарАгроМарке-
тинг» мамандарының бағалаулары бойын-
ша ішкі нарықтағы сары май импортының 
үлесі 44,3 пайыздан 63,1 пайыз аралығын-
да ауытқуда. Тұрғындардың әр түрлі топ-
тарының қажеттіліктерін қанағаттандыру 
үшін ішкі нарықта өндірілетін өнімнің 
жеткілікті еместігі байқалады (5-кесте). 

    
5-кесте – Отандық тауар өндірушілердің сары майды өндіру көлемі  

 

Көрсеткіш 2012 2013 2014 2015 2016 2016 /2012; %  

Өндіру, тонна 12245 14075 18794 15537 15600 127,4 

       Ескерту: [1] дерек көзінен қараңыз 

 

Сүттен жасалған өзге де өнімдерді 
өндіруде жағдай басқаша. Зерттеліп 
отырған жылдар ішінде сүттен жасалған 
өзге де өнімдердің көлемі 117,6%-ға артып, 
2016 жылы 212583 тонна сүттен жасалатын 

өнім өндірілген. Сүт өнімдері өндірісінің 
негізгі өндірістік қуаттылығы Қостанай, Сол-
түстік Қазақстан, Жамбыл және Алматы 
облыстарына орналасқан. Олардың үлесі-
не жалпы өндірілген өнімнің 12-14% тиесілі.    

Сонымен, сүт өнеркәсібі кәсіпорын-
дарының қазіргі жағдайына жасалған тал-
даулар саланың дамуында оң өзгерістер 
бар екенін көрсетіп отыр. Осыған қара-
мастан сүт және сүт өнімдер нарығында 
жақын, алыс шетелдердің өнімдер импорты 
бар. Бұл ішкі нарықтағы отандық өнім-
дердің төмен бәсекеге қабілеттілігінен, 
өнеркәсіп кәсіпорындарының ішкі нарық-
тағы сұранысты толығымен қанағаттан-
дыра алмауынан туындап отыр [4].    

Ұлттық экономикадағы кластерлік бас-
таманы жүзеге асыру азық-түлік нарығында 
қалыптасып отырған кейбір мәселелерді 
шешудің негізгі тетігі болып отыр. 2005 
жылы экономиканың басым секторларында 
пилоттық кластерлерді құру мен дамыту 
жоспары қабылданған. Нақтырақ айтсақ, 
Қостанай облысында сүт кластерін құру 
туралы шешім қабылданған болатын.  

Қостанай облысында сүт кластерін 
құру азық-түлік қауіпсіздігін қамтамасыз 
етуге; өндірілетін жалпы ішкі өнімді арттыру 
мақсатында өңірдің ресурстық базасын 
толығымен пайдалануға және тұрғын-
дардың әл-аухатын арттыру тәрізді мақ-
саттарды көздеген болатын. Сүт саласына 
кластерлік тәсілді енгізу өнімді өндіру мен 
оны соңғы тұтынушыға сатуға дейінгі 
барлық процесті қамтиды.     

Бәрімізге белгілі, кластер бір-біріне 
жақын орналасқан бір салада жұмыс 
істейтін ұйымдар мен кәсіпорындар ара-
сындағы әріптестікті, олардың бір топқа 
бірігуімен байланысты қалыптасатын жүйе-
ні көрсетеді. Кластерге қатысушылар негізгі 
және көмекші топтарға бөлінуі мүмкін. «Сүт 
кластерінің» негізгі қатысушыларына шикі-
зат базасын қамтамасыз ететін өнім өнді-
рушілер, өңдеуші кәсіпорындар және сала-
ға арнап ыдысты, құятын шөлмектерді, қа-
ғаз қапшықтарды өндіретін кәсіпорындар 
жатады. Өндірілетін өнімнің стандартпен 
басқа да нормативтік құжаттарға сәйкестігін 
қамтамасыз ететін мекемелер; ауыл ша-
руашылық шикізаттары мен өнімдерді 
әзірлеу, сатумен айналысатын кәсіпорын-
дар; салаға арнап сұрыптау, көбейту 
қызметтерін көрсететін ғылыми ұйымдар, 
ірі көтерме және бөлшек нарықтармен 
жұмыс істейтін көтерме-бөлшек желілер 
мен көліктік-тасымалдау қызметтері және 
қаржылық институттары кластердің көмекші 
қатысушылары деп танылады. Кластердің 
барлық қатысушыларының тиімді қызметі 
ең алдымен саланы қолдаумен айна-
лысатын ұйымдардың жұмысымен байла-
нысты. Мемлекеттік мекемелер, ғылыми-
зерттеу ұйымдар, жоғары және орта оқу 

орындар, қоғамдық ұйымдар мен техно-
логиялық құрал-жабдықтарды өндіретін 
компаниялар кластерді қолдаушы құры-
лымды құрайды.        

Басқа өңірлерге қарағанда Қостанай 
облысының сүт кластерін дамытудағы 
қуаттылығы басым. Қостанай өңіріндегі сүт 
кластерінің артықшылығын төмендегідей 
сипаттауға болады: 

♦ шикізат базасының болуы; 
♦ облыста 12 сүт өңдейтін кәсіпорын 

жұмыс істейді. Заводтардың өндірістік 
қуаттылығы тәулігіне 700 тонна құрайды. 
2016 жылы облыста барлық шаруашылық 
санаттары бойынша 2012 жылмен салыс-
тырғанда 114,4 пайызға артық 380,3 мың 
тонна сүт өндірілген. Республикада жалпы 
құрғақ сүт өнімін өндірудің 50 пайызы 
аталмыш өңірдің сүт өңдеу кәсіп-
орындарына тиесілі; 

♦ өңірдің географиялық тұрғыдан 
ыңғайлы орналасуы және дамыған көлік 
коммуникация желілерінің болуы өңдеуші 
кәсіпорындардың қосымша шикізаттарды 
сатып алуға, өзге мемлекеттің сату 
нарықтарын игеруге  мүмкіндік береді [5]; 

♦ кадрлық әлеуеттің болуы. Өңірдегі 
жетекші жоғары оқу орындары өңдеуші 
кәсіпорындар мен мал шаруашылығы 
саласы үшін кәсіби мамандарды дайын-
даумен айналысады.  

Қазіргі уақытта сүт кластерінің қызметі 
тауар өндірушілер мен шикізатты қайта 
өңдеушілер үшін толық қанды артықшы-
лықты қамтамасыз етпей отырғанын көр-
сетуде. SWOT-талдау әдісінің көмегімен 
бәсекеге қабілетті өнім өндіруге және 
кластердің тиімді жұмысына кедергі келті-
ріп отырған негізгі мәселелерді бөліп көр-
сетуге болады. Жоғарыда аталып өткен-
дей кластердің күшті жақтары және артық-
шылықтарымен қатар, оның әлсіз жақтары 
анықталды. Кластердің әлсіз жақтарын 
төмендегідей топтарға біріктіруге болады: 

■ мал азықтық қор. Мал шаруашылығы 
өнімдерінің бәсекеге қабілеттілігін қамтама-
сыз ететін мал азығы базасының жоқтығы; 

■ селекциялық-асылдандыру жұмыста-
ры. Асыл тұқымды мал басының аздығы 
мал шаруашылығында өнімділіктің жоғары 
деңгейіне қол жеткізуге мүмкіндік бермейді; 

■ қаржыландыру мәселесі. Ұзақ мер-
зімді несиелік ресурстарға қол жеткізудің 
шектеулілігі заманауи құрал-жабдықтар 
мен технологияларды, аналық малдарды 
сатып алуға қатысты мәселелерді шешуде 
кедергі келтіруде;  

■ өнім өндіру жүйесін ұйымдастыру. 
Ауыл шаруашылық өндірушілері мен өнім 

өңдеушілері арасындағы қашықтық, сала-
ның дамуына, өнім өндіруге қиындық 
туғызып отыр;  

■ менеджмент және маркетинг. Кә-
сіпорындарда қазіргі күнге дейін менедж-
мент және маркетинг бағыттарында шешім 
қабылдаудың орталықтанған жүйесінің 
жоғары деңгейі сақталуда. Маркетингтік 
қызметі ұйымдастыру негізінен өнімді сату 
мен коммуникацияны орнатуға, марке-
тингтік зерттеу мәселелеріне бағытталуы 
керек. Өндірістік-коммерциялық құрылым-
дағы менеджмент қызметі жоспарлау, ұй-
ымдастыру, басқару, ынталандыру және 
бақылау жұмыстарына арналу қажет. 
Менеджмент және маркетингтің тиімді 
жүйесін ұйымдастыру саланың дамуына 
тың серпін береді.    

Тұжырымдар. Басқа мемлекеттерге 
өнімді шығару кезінде қажетті тиісті 
құжаттарды рәсімдеу тетіктерінің күрде-
лілігі, орта және ірі сүт тауарын өнді-
рушілердің дамуын ынталандыратын, агро-
өнеркәсіп кешенінің дамуын реттейтін 
құқықтық және нормативтік құжаттарды іске 
асыруға қатысты тиімді жұмыстың болуы 
саланың қауіптері болып табылады [6,7].    

Өңірде сүт саласын дамытуға бағыт-
талған кластерлік бастаманы іске асыру-
дың мүмкіндіктеріне аналық мал басын 
көбейтуге арналған мемлекеттік қолдаудың 
барлығы, ветеринарлық іс-шараларды қар-
жыландыру, шикізаты қайты өңдеу кәсіп-
орындарына қажетті құрал-жабдықтарды 
сатып алуға бағытталған несиелік-лизингтік 
келісімшарттың болуын атап өтуге болады.   

 Жалпы тамақ өнеркәсібі кәсіпорында-
рының шаруашылық тәжірибесінде шыға-
рылатын өнімнің бәсекеге қабілеттілігі мен 
өндіріс тиімділігін жоғарылату үшін кластер-
лік бастаманы енгізу барысында менедж-
мент, маркетинг және қаржы тәрізді құрал-
дарға, сыртқы экономикалық қызмет және 
құқықпен байланысты шешілмеген мәселе-
лер туындап отыр. Аталмыш мәселелердің 
оңтайлы шешімі азық-түлік нарығының 
қалыпты дамуына негіз болады.  

